
Nazirliyin mətbuat xidmətindən 
AZƏRTAC-a bildirilib ki, qu-
rumun struktur bölmələrinin 
və tabeliyindəki qurumların 
rəhbərlərinin iştirakı ilə keçirilən 
kollegiya iclasını giriş sözü ilə 
açan Maliyyə naziri, kollegiyanın 
sədri Samir Şərifov Prezident 
İlham Əliyevin rəhbərliyi ilə 2019-
cu ildə bütün sahələrdə yüksək 
göstəricilər əldə edildiyini, qarşıya 
qoyulan bütün vəzifələrin və proq-
ramların uğurla icra olunduğunu 
qeyd edərək qazanılmış sosial-iq-
tisadi nailiyyətlər barədə məlumat 
verib. 

Qeyd edilib ki, xüsusilə dövlət 
başçısı tərəfindən imzalanan 
sərəncamlarla əhalinin sosial 
müdafiəsinin gücləndirilməsi, 
aztəminatlı təbəqənin real 
gəlirlərinin yüksəldilməsi 
məqsədilə onlara ödənilən 
sosial ödənişlərin, o cümlədən 
əməkhaqlarının, əmək pensiya-
larının, sosial müavinətlərin və 
təqaüdlərin məbləğlərinin artırıl-
ması ilə bağlı sosial islahat pa-
keti reallaşdırılıb. Bundan başqa, 
icbari tibbi sığorta sisteminin tam 
təkmilləşdirilərək bu ilin əvvəlindən 
mərhələlərlə bütün ölkə ərazisində 
tətbiqinə başlanılıb, Azərbaycan 
Silahlı Qüvvələrində 20 təqvim 
ili və daha çox qüsursuz xidmət 
etmiş hərbi qulluqçuların 
dövlət vəsaiti hesabına alınmış 
mənzillərlə təmin olunması, qaç-
qın və məcburi köçkünlərin sosial 
müdafiəsinin gücləndirilməsi və 
yaşayış şəraitinin yaxşılaşdırılma-
sı proqramları davam etdirilib.

2019-cu ilin dövlət büdcəsinin 
digər vacib elementi 640 milyon 
manat vəsait tutumu olan və 593 
min fiziki şəxsi əhatə edən prob-
lemli kreditlərinin həll edilməsi ilə 
bağlı dövlət başçısının imzaladığı 

humanist fərmanının icrası olub. 
Nazir bildirib ki, il ərzində 

dövlət büdcəsi qarşısında duran 
bütün vəzifə və funksiyalar - 
müdafiə, milli təhlükəsizlik, sosial, 
investisiya, mədəniyyət, idman 
və digər sahələrdə tədbirlərin 
maliyyələşdirilməsi tam təmin edi-
lib, eyni zamanda, dövlət büdcəsi 
xərclərinin bəzi maddələri üzrə 
qənaətlər əldə olunub.

Kollegiya iclasında ötən ilin 
dövlət və icmal büdcələrinin icra 
göstəriciləri də açıqlanıb. Diqqətə 
çatdırılıb ki, icmal büdcənin 
gəlirləri 33,8 milyard manat və ya 
2018-ci illə müqayisədə 9,4 faiz, 
xərcləri isə 26,5 milyard manat 
həcmində icra olunub. İcmal 
büdcə 7,3 milyard manat profisit 
əldə olunub ki, bu da proqnoza 
nisbətən 2,9 dəfə çoxdur. 

2019-cu ildə dövlət büdcəsinin 
gəlirləri 24,2 milyard manat və ya 
təsdiq olunmuş proqnoza qarşı 
4,5 faiz çox, xərcləri 24,4 milyard 
manat və yaxud 97 faiz icra edilib. 
Dövlət büdcəsinin kəsiri 2 mil-
yard manat proqnoza qarşı 207 
milyon manat olub. Dövlət büdcəsi 
kəsirinin əhəmiyyətli dərəcədə 
daralması, ilk növbədə, vergi və 
gömrük orqanları tərəfindən büdcə 
daxilolmaları üzrə proqnozların ar-
tıqlaması ilə icra edilməsi, habelə 
xərclər üzrə qənaətlərin əldə 
edilməsi ilə bağlı olub.

Kollegiyanın sədri bildirib ki, 
Prezident İlham Əliyevin yanın-
da 2019-cu ilin sosial-iqtisadi 
inkişafının yekunlarına həsr 
olunmuş müşavirədə ölkənin 
iqtisadi dayanıqlılığının qorunub 
saxlanılması, aparıcı sahələr üzrə 
inkişafın təmin edilməsi üçün ölkə 
başçısı tərəfindən hökumətin 
qarşısında ciddi vəzifələr qoyulub. 
Bu kontekstdə qarşıdakı illərdə 

dövlət büdcəsinin cari xərclərinin 
qeyri-neft sektorundan gələn 
gəlirlər hesabına örtülməsinə 
nail olunması, büdcə xərclərinin 
şəffaflığının və səmərəliliyinin 
daha da artırılması, xarici dövlət 
borcunun azaldılması əsas strateji 
xətt olaraq qalır. Qeyd olunub ki, 
Prezident İlham Əliyevin fərmanı 
ilə qəbul edilmiş dövlət borcunun 
idarə edilməsinə dair orta və 

uzun müddət üçün strategiyanın 
icrası təmin edilir, həyata keçirilən 
tədbirlər nəticəsində xarici val-
yutada ifadə olunan dövlət borcu 
mərhələlərlə azaldılır, bununla ya-
naşı daxili qiymətli kağızlar baza-
rının inkişaf etdirilməsi məqsədilə 
dövlət qiymətli kağızlarının həcmi 
tədricən artırılır. 

Nazir ötən ilin oktyabr ayında 
Prezident İlham Əliyevin fərmanı 
ilə Maliyyə Nazirliyi yanında 
Dövlət Borcunun və Maliyyə 
Öhdəliklərinin İdarə Edilməsi 
Agentliyinin yaradıldığını xatırla-
daraq bu istiqamətdə qarşıya qo-

yulmuş vəzifələrin bundan sonra 
da vaxtında və yüksək səviyyədə 
icrasının davam etdirilməsinin 
vacibliyini vurğulayıb.

Nazirliyin Dövlət Maliyyə 
Nəzarəti Xidməti tərəfindən 2019-
cu ildə dövlət büdcəsi vəsaitlərinin 
təyinatı üzrə istifadəsinə il ərzində 
nəzarət tədbirləri davam etdirilib, 
risklərin qiymətləndirilməsinin 
nəticələrinə əsasən 2020-ci il 

üzrə də iş planı tərtib olunaraq 
təsdiqlənib, dövlət büdcəsinin 
vəsaitlərinin istifadəsinə nəzarətin 
gücləndirilməsi ilə bağlı konkret 
tapşırıqlar verilib.

Bu günlərdə “Azərbaycan 
Respublikası regionlarının 
2019-2023-cü illərdə sosial-iqti-
sadi inkişafı Dövlət Proqramı”nın 
birinci ilinin yekunlarına həsr 
olunmuş konfransda Prezi-
dent İlham Əliyev tərəfindən 
regionların inkişafında prioritet 
istiqamətlərin müəyyənləşdirildiyini 
bildirən S.Şərifov diqqətə çat-
dırıb ki, sənaye istehsalı və 

kənd təsərrüfatının inkişafı, 
iqtisadiyyatın aparıcı sahələrinin 
modernləşməsi və şaxələnməsi, 
iqtisadi səmərəliliyin və dayanıqlı-
lığının təmin edilməsi, investisiya 
mühitinin daha da yaxşılaşdı-
rılması, ölkədə həyata keçirilən 
irimiqyaslı sosial və infrastruk-
tur layihələrin reallaşdırılması, 
qeyri-neft sektorunun inkişafı ilə 
bağlı hökumət qarşısında bir sıra 

vəzifələr qoyulub. Bu vəzifələrin 
həyata keçirilməsi üçün cari və 
növbəti illərdə dövlət və icmal 
büdcələrində lazımi maliyyə 
təminatı yaradılacaq.

Maliyyə Nazirliyinin daimi 
fəaliyyətində informasiya texnolo-
giyalarının və avtomatlaşdırılmış 
idarəetmə sistemlərinin tətbiqinə 
böyük önəm verildiyini vurğulayan 
nazir dövlət büdcəsinin icrası ilə 
yanaşı, büdcənin formalaşdırılma-
sı prosesinin və onunla əlaqədar 
olan bütün növ əməliyyatların 
tam avtomatlaşdırılması, habelə 
avtomatlaşdırılmış daxili sənəd 

dövriyyəsi sisteminin nazirliyin 
bütün tabeli qurumlarında da tam 
tətbiqi üçün müvafiq işlər görül-
düyünü, hazırda bir çox büdcə 
təşkilatlarında əsas vəsaitlərinin 
uçotu, dövlət büdcəsinin tərtibi 
prosesinin proqnozlaşdırılması 
və digər istiqamətləri tənzimləyən 
müvafiq  proqram təminatlarının 
müvəffəqiyyətlə istifadə olundu-
ğunu bildirib və “ASAN xidmət” 
ilə birlikdə istifadəçi büdcə 
təşkilatlarının əhatə dairəsinin 
genişləndirilməsinin zəruriliyini 
qeyd edib.

Eyni zamanda, hazırda bütün 
növ xəzinə əməliyyatlarının 
icrasının və uçotunun real vaxt 
rejimində elektron imzadan 
istifadə etməklə həyata keçirildi-
yi, nəticədə, büdcə vəsaitlərinin 
xərclənilməsində nəzarət me-
xanizminin artdığı və şəffaflığın 
təmin olunduğu diqqətə çatdı-
rılıb, əməliyyatların tam avto-
matlaşdırılması işlərinin bütün 
ölkə ərazisində tətbiqi  işlərinin 
sürətləndirilməsi ilə bağlı müvafiq 
tapşırıqlar verilib.

Büdcə prosesinin mütərəqqi 
beynəlxalq standartlara uy-
ğun olaraq təkmilləşdirilməsi, 
şəffaflığın, açıqlığın və büdcə 
müzakirələrində ictimaiyyətin 
daha geniş iştirakının təmin 
edilməsi istiqamətində 2019-cu 
il ərzində görülmüş işlər kollegi-
ya iclasında müzakirə olunub. 
Bildirilib ki, ötən il ilk dəfə olaraq 
büdcə müzakirələrində ictimai 
iştirakçılığın təşviqi, büdcəöncəsi 
debatların və açıq müzakirələrin 
başlamasına imkanın yaradılması 
məqsədilə büdcə müzakirələrinin 
başlamasına 1 ay qalmış “Dövlət 
və icmal büdcələrinin ilkin 
göstəricilərinə dair Açıqlama” dərc 
olunub, ardınca büdcə layihəsinin 
təqdimatı, ortamüddətli dövr 
üçün icmal və dövlət büdcələrinin 
əsas parametrlərini, o cümlədən 
də makroiqtisadi proqnozları, 
büdcə-vergi siyasətinin əsas 
istiqamətlərini, dövlət büdcəsinin 
prioritet gəlir və xərclərini, 
habelə dövlət borcuna dair əsas 
məlumatları əhatə edən sənədlər 

toplusu nazirliyin saytında dərc 
olunaraq ictimaiyyətə açıqlanıb. 
Bu işin davam etdirilməsi və 
mütəmadi şəkil alması nazirliyin 
aidiyyəti bölmələri tərəfindən 
təmin olunmalıdır. 

İclasda 2020-ci ildə Maliyyə 
Nazirliyinin qarşısında duran 
vəzifələr sırasında 2021-ci il 
dövlət və icmal büdcə layihələrinin 
və sonrakı üç il üçün icmal 
büdcə göstəricilərinin vaxtında 
və keyfiyyətlə hazırlanması və 
“Büdcə sistemi haqqında” Qa-
nunda qoyulmuş tarixlərə uyğun 
olaraq aidiyyəti üzrə təqdim 
edilməsi ilə bağlı işlərin təşkilinin 
vacibliyi vurğulanıb. Qeyd olunub 
ki, ortamüddətli xərclər çərçivəsinə 
uyğun tərtib ediləcək 2021-ci il 
dövlət və icmal büdcə layihələrinin 
və sonrakı üç il üçün icmal büdcə 
göstəricilərinin hazırlanması ilə 
bağlı 39 bənddən ibarət “Tədbirlər 
Planı” təsdiq edilib. Bundan əlavə, 
dövlətin maliyyə resurslarının 
proqramlara və strateji hədəflərə 
uyğun icrasının təmin edilməsi, 
dövlət orqanları üzrə büdcənin 
həmin orqandan gözlənilən 
nəticələr əsasında tərtib 
edilməsi, əsas nəticələrin aydın 
müəyyənləşdirilməsi, ortamüddətli 
xərclər çərçivəsinin tətbiqi ilə bağlı 
zəruri tədbirlərin sürətləndirilməsi 
və nəticəəsaslı büdcə tərtibi 
mexanizminə keçidin təmin 
edilməsi məqsədilə Azərbaycan 
Prezidentinin fərmanı ilə 2020-ci 
il pilot dövr kimi, büdcə xərclərinin 
funksional təsnifatının “Təhsil”, 
“Kənd təsərrüfatı” və “Ətraf mühi-
tin mühafizəsi” bölmələri isə pilot 
sektorlar kimi müəyyən edilib. 

İclasda kollegiyanın 
gündəliyinə uyğun ola-
raq məruzələr dinlənilib, 
müzakirələrdən sonra müvafiq 
qərarlar qəbul olunub.

Sonra Azərbaycan Respub-
likası Prezidentinin sərəncamı 
ilə dövlət qulluğunda səmərəli 
fəaliyyətlərinə görə təltif olunmuş 
nazirlik əməkdaşlarına medallar 
təqdim edilib.

M aliyyə Nazirliyində 2019-cu ilin yekunları 
və 2020-ci ildə nazirlik qarşısında duran 
vəzifələrə həsr olunmuş geniş kollegiya 
iclası keçirilib.

Maliyyə Nazirliyində geniş 
kollegiya iclası keçirilib

Respublikada müəyyən antiböhran 
tədbirlərini reallaşdıraraq, sabit makroiqti-
sadi şəraitə nail olan Azərbaycan hazırda 
bölgədə iqtisadi inkişafı və inteqrasiyanı 
təşviq edən lider dövlət statusunu qoruyub 
saxlayır. Prezident İlham Əliyevin 2015-ci 
ilin əvvəlindən həyata keçirdiyi antiböhran 
tədbirləri sistemliliyi və ardıcıllığı ilə diqqəti 
çəkir. Bu tədbirlərin əsas xəttində sahibkar-
lıq fəaliyyətinə mane olan süni əngəllərin 
aradan qaldırılması və qeyri-neft sektorunun 
inkişaf etdirilməsi mühüm önəm daşıyır. 

Məhz elə buna görə də dövlət baş-
çısının son 16 ildə imzaladığı bir sıra 
dövlət proqramları qeyri-neft sektorunun 
möhkəmləndirilməsini, iqtisadiyyatın neftdən 
asılılıq dərəcəsinin azaldılmasını, infrastruk-
turun yeniləşdirilməsini reallaşdıran komp-
leks sənədlər olmaqla yanaşı, bölgələrdə 
özəl sektorun və sahibkarlığın inkişafına 
da təkan verib. Bu baxımdan üç regional 
dövlət proqramının uğurlu icrası, hazırda isə 
sözügedən istiqamətdə dördüncü proqramın 
gerçəkləşdirilməsi xüsusi əhəmiyyət kəsb 
etməklə, bölgələrdə intibah mərhələsinin 
əsasını qoyub, sahibkarlığın yüksəlişinə 
əlverişli zəmin yaradıb.  

Xatırladaq ki, son bir ildə makroiqtisadi 
sahədə əldə edilən müsbət göstəricilər də 
vurğulanan fikrin bariz ifadəsidir. Prezident 
İlham Əliyev “Azərbaycan Respublikası 

regionlarının 2019-2023-cü illərdə sosial-iq-
tisadi inkişafı Dövlət Proqramı”nın icrasının 
birinci ilinin yekunlarına həsr olunan kon
fransda ölkədə makroiqtisadi siyasət barədə 
danışarkən bu sahədə vəziyyətin tam sabit 
olduğunu diqqətə çatdırıb: “İnflyasiya cəmi 
2,5 faiz təşkil etmişdir, əhalinin gəlirləri isə 
7,4 faiz. Yəni, həmişə olduğu kimi, əhalinin 
gəlirləri inflyasiyanı üstələmişdir. Valyuta 
ehtiyatlarımız 6,4 milyard dollar artmışdır. 
Bu, deyə bilərəm ki, son illər ərzində rekord 
göstəricidir. Baxmayaraq ki, büdcəmiz rekord 
həddə çatmışdır, biz yenə də valyuta ehti-
yatlarımızı artırmışıq. Bu, daim belə olubdur. 
Hətta bizim üçün ən ağır, böhranlı illərdə, - o 
vaxt ki, dünya bazarlarında neftin qiyməti 

dörd dəfə düşmüşdü, - yenə də biz valyuta 
ehtiyatlarımızı artırmışdıq. Ancaq keçən il 
6,4 milyard dollar həcmində artım, əlbəttə ki, 
düşünülmüş siyasəti əks etdirir”. 

Dövlətimizin başçısı daha sonra bildirib ki, 
ölkəmizə böyük sərmayə qoyuluşu və valyu-
ta ehtiyatlarımızın artımı bir daha göstərir ki, 
biz düzgün yoldayıq və bu yolla gedəcəyik. 
Yanvar ayını nəzərə alsaq, Azərbaycanın val-
yuta ehtiyatları artıq 52 milyard dollara çatıb, 
təkcə keçən ay ərzində 1 milyard dollar artıb: 
“Bu, bizim strateji ehtiyatımızdır. Bu, bizim 
iqtisadi müstəqilliyimizi və böyük dərəcədə 
siyasi müstəqilliyimizi təmin edir”.

Azərbaycanda makroiqtisadi sabitliyi 
möhkəmləndirən ən mühüm şərtlərdən 
biri sahibkarlığın inkişaf etdirilməsi, biznes 

və investisiya mühitinin davamlı olaraq 
yaxşılaşdırılmasıdır. Sahibkarlığın inki-
şafı, özəl bölmənin tərəqqisi Azərbaycan 
hökumətinin prioritetlərindən biridir. Bu 
məqsədlə mütərəqqi qanunvericilik baza-
sı möhkəmləndirilir, bu sahəyə səmərəli 
dövlət dəstəyi mexanizmləri formalaşdırılır, 
beynəlxalq təcrübədə uğurla sınaqdan çıxan 
təşkilati-hüquqi modellər, o cümlədən sənaye 
parkları və məhəllələri, aqroparklar, biznes 
inkubatorları yaradılır. Bununla yanaşı, dövlət 
idarəetmə sistemində, məhkəmə və hüquq, 
korrupsiyaya qarşı mübarizə sahələrində cid-
di institusional islahatlar aparılır. Eyni zaman-
da, investorların hüquqları etibarlı şəkildə 
qorunur, inzibati prosedurlar sadələşdirilir və 
şəffaf mexanizmlər tətbiq edilir.

Makroiqtisadi sabitlikdən danışarkən, 
diqqəti büdcə amilinə də yönəltmək istərdik. 
Belə ki, son illərin dövlət büdcələri respubli-
kamızın qarşıya qoyduğu strateji hədəflərə 
doğru inamla irəliləyən ölkə olduğunu bir 
daha təsdiqləyir. Büdcə hazırlanarkən, 
qeyri-neft sektorunun inkişafı, makro-
iqtisadi sabitliyin təmini, iqtisadiyyatın 
rəqabət qabiliyyətinin yüksəldilməsi, ixrac 
qabiliyyətinin artırılması, regionların davamlı 
və tarazlı inkişafının təmin edilməsi, sosialyö-
nümlü siyasətin prioritetliyinin qorunub saxla-
nılması, maliyyə intizamının gücləndirilməsi, 
şəffaflığın artırılması kimi məsələlərə daha 
çox önəm verilir.

Dövlət büdcəsinin sosialyönümlü xarakter 
daşıması da təsadüfi deyil. Çünki ölkəmizdə 
əhalinin etibarlı sosial müdafiəsinin, habelə 
vətəndaşların yüksək rifah halının təmini 
istiqamətində həyata keçirilən ardıcıl 
tədbirlər respublikamızın milli inkişaf mode-
linin sosialyönümlü səciyyə daşıdığını tam 

təsdiqləyib. Qeyri-neft sektorunun inkişafı, 
yeni müəssisələrin işə salınması məqsədilə 
reallaşdırılan islahatlar yoxsulluğun 
səviyyəsinin azaldılmasına, əmək qabiliyyətli 
əhalinin iqtisadi fəallığının yüksəlməsinə, 
eləcə də ölkənin məşğulluq strategiyasının 
səmərəliliyinə imkan verib.

Hökumətin müxtəlif kateqoriyaları əhatə 
edən vətəndaşların sosial ehtiyaclarının dol-
ğun şəkildə ödənilməsinə xidmət edən iqtisa-
di siyasəti ümumən insan amilinin inkişafına 
təkan verir. Respublikanın dövlət büdcəsinin 
strukturuna əsasən, obyektiv səbəblərdən 
çalışmaq və zəhmətdən gəlir əldə etmək 
imkanından məhrum olan vətəndaşların 
problemləri xüsusi diqqət mərkəzində saxla-
nılır. Hökumət azad iqtisadi münasibətlərə, 
azad rəqabətə, özəl mülkiyyətçiliyə və sahib-
karlığın inkişafına zəruri kömək göstərməklə 
yanaşı, cəmiyyətdə himayəyə, dəstəyə ehti-
yacı olan təbəqəni də nəzərdən qaçırmır.

Azərbaycanda makroiqtisadi sabitliyin 
qorunub saxlanılmasında strateji yol xəritələri 
də mühüm önəm daşıyır. Bu xəritələrdə 
qeyri-neft sektoruna əsaslanan iqtisadi 
inkişaf modeli qarşıya prioritet vəzifə kimi 
qoyulub. Başqa sözlə, milli iqtisadiyyat və 
iqtisadiyyatın əsas sektorları üzrə strateji yol 
xəritələrində Azərbaycanın perspektivli və 
potensial üstün sahələri müəyyənləşdirilib, 
2025-ci il və sonrakı dövr üçün görüləcək 
tədbirlər öz aydın ifadəsini tapıb.

Yuxarıda qeyd edilənləri yekunlaşdırıb 
deyə bilərik ki, iqtisadi dayanıqlılığın mühüm 
əsaslarından olan makroiqtisadi sabitliyin 
dərinləşdirilməsi hökumətin fəaliyyətində 
prioritet istiqamətlərindən birinə çevrilib. 
Ona görə də həyata keçirilən şaxələndirmə 
tədbirləri, sahibkarlığın inkişafı, investi-
siya mühitinin daha da yaxşılaşdırılması 
nəticəsində qeyri-neft sektorunun dinamik 
inkişafı təmin olunub.  

Milli iqtisadi modeli, makroiqtisadi 
uğurları ilə dünyanın aparıcı maliyyə 
mərkəzlərinin də diqqət mərkəzində olan, 
insan amilinin yüksəlişinə xidmət edən 
qlobal infrastruktur layihələrini inamla həyata 
keçirən, sosial məsələlərə geniş diqqət 
ayıran Azərbaycan bu gün davamlı inkişaf 
edir. “Biz xalq üçün işləyirik. Məqsədimiz də 
odur ki, ölkə vətəndaşları vəziyyətin ildən-
ilə daha da yaxşılaşmasını görsünlər, bunu 
gündəlik həyatlarında hiss etsinlər” – deyən 
Prezident İlham Əliyev bu məqsədə xidmət 
edən çoxşaxəli islahatları çevik və işlək 
mexanizmlər üzərində reallaşdırır, davamlı 
yüksəlişi təmin etmək üçün ölkənin daxili 
potensialından səmərəli şəkildə bəhrələnir. 
Tam əminliklə demək olar ki, bu iqtisadi 
siyasət ölkəmizi dünyanın inkişaf etmiş 
dövlətləri sırasına çıxaracaq. 

“Xalq qəzeti”

Son illər ərzində yeni qlobal iqtisadi reallıqlara uyğun olaraq 
həyata keçirilən davamlı tədbirlər nəticəsində ölkədə makroiqtisadi 
sabitlik və dayanıqlılığın əsasları yaradılıb. Tədiyə balansı tarazla-
şıb, valyuta ehtiyatlarına təzyiq azalıb, milli valyutanın xarici dəyəri 
sabitləşib və inflyasiya gözləntiləri səngiyib.  

Azərbaycan dünya miqyasında makroiqtisadi 
sabitliyə malik ölkə kimi tanınır

Azərbaycan Beynəlxalq 
Yenidənqurma və 

İnkişaf Bankının kapital 
artımında iştirak edəcək

�� Azərbaycan Dünya Bankı qrupuna 
daxil olan Beynəlxalq Yenidənqurma və İnkişaf 
Bankının (BYİB) kapital artımında iştirak 
edəcək.

Maliyyə Nazirliyinin mətbuat xidmətindən AZƏRTAC-a 
bildirilib ki, Prezident İlham Əliyevin sərəncamı əsasında 
Beynəlxalq Yenidənqurma və İnkişaf Bankının kapital artı-
mında Azərbaycan Respublikasının iştirakı ilə bağlı qərar 
qəbul olunub. Sərəncama əsasən, ölkəmizin BYİB-də əlavə 
505 səhmə abunə yazılması üçün müvafiq sənədlərin imza-
lanması səlahiyyəti Maliyyə naziri Samir Şərifova və Ədliyyə 
naziri Fikrət Məmmədova verilib. Əlavə 505 səhmə sahib 
olmaqla ümumi səs paritetində Azərbaycan Respublikası-
nın 0,13 faizlik səsvermə hüququnun qorunub saxlanılması 
təmin ediləcək. 

Qeyd edək ki, Azərbaycan Respublikası 1992-ci ildən 
üzv olduğu Dünya Bankı Qrupuna daxil olan BYİB-da ümumi 
dəyəri 286 milyon ABŞ dolları olan 2371 (ümumi səs parite-
tinin 0,13 faizi) səhmə malikdir. 189 səhmdar ölkəyə məxsus 
dünyanın ən böyük inkişaf bankı olan BYİB orta gəlirli və 
kreditalma qabiliyyəti aşağı olan ölkələri kredit, zəmanət, 
riskin idarə edilməsi məhsulları və maliyyə məsləhətləri ilə 
təmin etməkdədir.

Monitorinq  
insidentsiz başa çatıb

�� ATƏT-in fəaliyyətdə olan sədrinin 
şəxsi nümayəndəsinin mandatına uyğun 
olaraq, fevralın 6-da Tərtər rayonu ərazisində 
Azərbaycan və Ermənistan qoşunlarının təmas 
xəttində keçirilən monitorinq insidentsiz başa 
çatıb.

Müdafiə Nazirliyinin mətbuat xidmətindən  AZƏRTAC-a 
bildiriblər ki, monitorinqi Azərbaycan tərəfindən ATƏT-in 
fəaliyyətdə olan sədrinin şəxsi nümayəndəsi Anji Kasp-
şik, onun səhra köməkçiləri Mixail Olaru və Martin Şuster 
keçiriblər.

Ermənistan silahlı qüvvələri tərəfindən işğal edilmiş və 
nəzarət olunan Azərbaycan ərazisində monitorinqi ATƏT-
in fəaliyyətdə olan sədrinin şəxsi nümayəndəsinin səhra 
köməkçiləri Oqnyen Yoviç, Gennadi Petrika və Saymon 
Tiller aparıblar.

